
Forord

Kva for tradisjon ligg forut for Pondus og Nemi, og korleis passer dei inn i den?


Mange les teikneseriar kvar dag, utan å tenkje over at det er litteratur, eller meir enn underhaldning i avisa. Det er trist, for teikneserien har ein lang og spennande tradisjon, med røter tilbake til steinalderen. Eg ynskja å sjå på denne historia, og kor like dei nye teikneseriane er dei som var med på å starta litteratursjangeren.  
Teikneserietradisjonen

Ein kan si at historia til teikneseriane starta med holemaleria. Før jakt kunne dei teikne korleis dei ville bringa ned dyra. Broderi frå meddelalderen, som Bayeux-teppet, kan au vera ein forløpar til den moderne teikneserien.


Då boktrykkaren vart oppfunnen av Johann Gutenberg på 1400-talet kunne teikneseriane utvikla seg og nå folket. Ca. 1682 skreiv Francis Barlow A True Narrative of the Horrid Hellish Popish Plot, ei lang, illustrert forteljing med tekst under bileta. 

Dei første teikneseriane slik me kjennar dei i dag var humoristiske. Forløparane var humoristiske biletseriar på 1800-talet, då satiriske teikningar var veldig populære. Den raudnasa Ally Sloper (1884) introduserte snakkeboblene, og var den fyrste serien med ein hovudperson som kom att. The Yellow Kid (1896) blir ofte kalla den fyrste teikneserien, men kvart avsnitt bestod berre av eitt bilete. Serien drog avissala opp og skapte eit behov for fleire seriar. Knoll og Tott (The Katzenjammer Kids, 1897) var den fyrste avisteikneserien med handling over fleire panel i verda, og er enno godt kjend i Noreg. Kven har vel ikkje lese julehefta om dei? 


Dei fyrste avisteikneseriane hadde born som hovudpersonar, men det tok ikkje land tid før familieseriane vart populære. Fiinbeck (Bringing Up Father, 1913) og Blondie (1930), verdas mest lasne teikneserie, er høgdepunkta frå den typen serie.


Teikneseriar kan røft delast opp i to kategoriar: humor og spenning. Spenningsseriane begynte å dukka opp i USA frå 1930-talet, med Tarzan (1929) som ein av dei fyrste seriane. Supermann kom i 1938 i det fyrste nummeret av bladet Action Comics.


I USA har teikneseriesjangeren vore dominert av superheltar, men dei siste tiåra har sett ei oppblomstring av morosame seriar for alle aldrar, som Knøttene (Peanuts, 1950) og Tommy og Tigern (Calvin and Hobbes, 1985). Desse seriane har så vunne hjarta hos mange av dei som leser dei, av di dei er enkle nok til at born kan forstå dei, men har andre poeng under overflata, som ein må vera eldre for å forstå. 
Teikneserien er sjølvsagt ikkje berre ein amerikansk ting. Belgiske og franske seriar har gjort det stort. I 1929 vart Tintin fyrst gjeve ut i eit supplement til ein belgisk avis, og historia Tintin i Sovjet kom ut som album i 1930. Lucky Luke (1946) og Asterix (1959) er andre velkjende døme.


Områda importerte amerikanske seriar i høg grad på 1930-talet, men krigen satt ein stoppar for det. Kravet om teikneseriar var likevel allereie der, og skapte ein marknad for lokale seriar. 

 Den japanske teikneseriestilen manga har vorte meir og meir populær i Vesten dei seinare åra. Manga er japansk og tydar teikneserie. Utanfor Japan nyttast ordet for japanske teikneseriar, og er ei stilform som kom etter andre verdskrigen. Stilen er klårt forskjellig frå vestlege teikneseriar i både handling, forteljarteknikk og teiknestil. Manga er vanlegvis lesen frå høgre til venstre, nett som japansk skrift.

Grafiske romanar, eller teikneserieromanar, er lange, komplekse teikneseriar som ikkje før har vore utgjevne i avisar eller blad. Ofte er dei innbundne i meir hardføre materiale enn dei vanlege serieblada. The Sandman (1988) av Neil Gaiman er kanskje den best kjende, men forma har ei lang historie som begynte på 1920-talet. Fleire actionseriar, som Spider-Man, vart etter kvart publisert på denne måten, og i Europa gjaldt det same for seriar som Tintin og Asterix, men etter at dei hadde vore føljetongar i blad.


I 1978 var Will Eisner den fyrste som nytta ordet ”graphic novel” på framsida av A Contract with God and Other Tenement Stories. 


I 2006 kom Ser du meg nå? av Tor Erling Naas, som mange meinar er den fyrste verkelege teikneserieromanen i Noreg. 

Den norske tradisjonen

Den fyrste heilnorske lengre serien var Kari, Per og Søren på bytur (1912-1913) av Nanna With, teikna av Gunnar Tandberg. Det norske teiknemiljøet hadde sin topp på 1930- og 40-talet, men har fått lite merksemd. I dag er dei leiande forlaga Egmont Serieforlaget og Schibsted Forlagene, men andre uavhengige forlag finst. 


Dei første norske teikneseriane var korte og humoristiske, og var ofte trykt i blad og julehefte, og var seriar som fylgde tradisjonen etter Knoll og Tott, med humoristiske rakkarungar. 


På 1920-talet flytta fokuset i seriane frå slemme born til snille gutar. Ein overdrevi fokus på moral kan ein sjå i Kai Nyquists Påsans Uvaner (1928). 

Nr. 91 Stomperud (1938), den eldste seriefiguren som framleis blir trykt i Noreg, starta som ei rein omsetjing av den svenske 91:an Karlsson (1932), men utvikla raskt sitt eige lag med forfattarar og teiknarar. Berre stripene som var tekne frå Sverige har snakkeboblar; i dei norske utgåvene er teksten plassert under ruta. Smørbukk (1938) bidrog til den nynorske seriekulturen. 


Å skrive teksten under ruta hang lenge igjen i Noreg. Sjølv når ein serie vart omsett, vart teksten flytta, og dette bidrog til at seriane ikkje var like actionfylte som originalane og seriar andre stader. 

Perioden frå 1935-1950 vert ofte kalla gullalderen for norske teikneseriar. Fokuset skifta frå komediar til det meir spenningsfylte. Etter krigen gjekk papirproduksjonen ned, og mange norske magasin kvarv. Seriar som Smørbukk og Stomperud overlevde, men importen av utanlandske seriar tok over mykje av marknaden. 


Frå 60-talet vart teikneserieskaparane meir vågale og lagde stripar som egna seg betre for det vaksne publikum. Med tida vart seriane meir rølpete, til Pyton oppstod i 1986. 


Fyrst frå 1990-talet vart dei norske seriane populære att, men då tok dei til gjengjeld over marknaden fullstendig. Amerikanske seriar som Donald Duck & Co. (1928) har vore dei suverene vinnarane i lesartal og opplag, men i dei seinare åri har seriar som Pondus (1995) og Nemi (1997) fått sine eigne blad og ein vanvittig popularitet. I deira kjølvatn har andre norske teiknarar, som Mads Eriksen med M (2005), funni ein marknad som er meir mottageleg for dei norske stripene. 

Dei nye norske stripene

Pondus

Frode Øverli debuterte med ein Fantomenparodi i 1984. Seinare teikna og skreiv han for bladet Pyton i ti år. Serien A-laget debuterte i bladet Ernie i 1996, og var ein fotballorientert serie om tre supporterar. Ein av desse vart utvikla til figuren Pondus, og serien trekte over til alle sider av livet. Pondus spiller framleis på eit old-boyslag med bestekameraten Jokke av og til. I tillegg har Øverli skrivi seriar som Riskhospitalet, og skriv framleis Rutetid, ein eittpanelsserie. 

I dag er Pondus den mest leste teikneserien i Noreg, og har fleire lesarar enn sjølv Donald Duck. Serien går dagleg i avisar i fleire land, mellom anna Danmark, Sverige og England.
Dei viktigaste temaa i Pondus er generasjonar, familieliv og kjærleik. Den siste tida har det au vore eit stort fokus på sjølvrealisering. 

Påsan, sonen til Pondus, og Kjakan, venen hans, snakkar om saker som vanlige tolvåringar bryr seg om. Fleire striper synar tankane til Påsan medan han har ei prøve, og kva han skulle ynskje han kunne svara. Elles pratar dei om jenter og kvisone til Kjakan. Dette, i seg sjølv, kan virke som noko ein berre gjer på ungdomsskulen, er det likevel noko dei fleste mennene er opptekne av: damer og sjansen dei har for å få dei. 


Påsan og Kjakan pratar saman på ein vaksen måte. Dei nyttar eldre formar og setningskonstruksjonar, mest som Frode Øverli ikkje visste korleis ungdom pratar, men på same tid pratar dei vaksne på ein mindre formell måte. Dei vaksne kan sjå ut til å ikkje vera like smarte som borni. 

[image: image1.png]



Pondus har det dei fleste ønskjer seg: ein lykkeleg familie. Han har ei snill, elskeleg kone, to flotte born og ein hund. Sjølv om problemi i omgangkrinsen hans kan verte mange, har han i minsto ein trygg base heime. 


Naturlegvis opplever han ting andre fedrar gjer: sonen har problem på skulen, ruta vert knust, babyen vaknar og vaskemaskinen vert øydelagt, men når ein har noko å falla attende på, kan ein klare det meste. 


Frode Øverli har sjølv vore gift, og har tre born. Ein kan tru at han synar noko av korleis det er å leva i ein familie i serien, liksom andre skjønnlitterære verk er sjølvbiografiske.

Det beste dømet på kjærleiken i Pondus er hovudfiguren sjølv og kona Beate. Beate kan vera den einaste normale personen i heile stripa, men til trass for alt det rare som skjer i huset, er ho framleis veldig glad i mannen og borna sine. Ho er alltid der for dei, uansett kva dei gjer. 


Jokke pleidde å ganga på stemnemøte med dei styggaste og hesligaste damene i byen på ein evig søken etter kjærleik, men enda anten opp på legevakta eller i sjokk neste morgon. No har han sambuar og son, og ser ut til å vera veldig lykkeleg med dei. Ein tid budde han saman med Turid-Laila, men dette viste seg for godt til å vera sant. 


No har Ivar, ein tidlegare kollega av Pondus, tatt over jobben til Jokke. Berre dei er av hokjønn er det greitt for han. Frode Øverli har blitt skulda for kvendehat for teikningane av damer i stripa, men seier sjølv at når han gjer dei så stygge, er dei ikkje lenger kvende, men noko som berre kan visa desperasjonen til Jokke og Ivar. Dei blir nytta meir som eit teikn på at nokon menn gjer kva som helst.

I det siste har det vore eit stort fokus på sjølvrealisering i Pondus-bladet. Pondus sa opp jobben som bussjåfør, å køyra kring med sosiopatar, som han sjølv sa, og kjøpte puben av Turid-Laila då ho skulle reisa på jordomseiling. Dette er sjølvsagt eit stort steg å ta for einkvan, men Pondus taklar det, og det er ein draum han har hatt lenge. 

Dagbladet er den fyrste avisa som gjer ut Pondus-striper i Noreg, og for eit par dagar sidan kom Turid-Laila att, og kommenterar på korleis Pondus gjer det som pubeigar. Det blir spennande å sjå kva som hender, om ho får staden att, vert assistenten til Pondus eller forsvinn på nytt. 

Nemi

Lise Myhre debuterte i Larsons gale verden i 1995. Då het stripa Den svarte siden. Den var ein mørk stripe om gotarmiljøet. Med åra har serien vorte mindre mørk, og det intense fokuset på gotarane har blitt borte. 

Slik som Pondus har Nemi au vorte ekstremt populær, særleg hjå ungdomar og unge vaksne. Serien går i aviser i fleire land. 
Nemi likar ikkje den røynda ho bur i. Ho drøymar om einhjørningar og dragar, og vil ikkje følgje reglane i samfunnet. Ho neittar å oppføra seg som ein ansvarleg vaksen, men elskar å gjera barnslige, men morosame ting. Røynda kan bli for tøff til tidar, men andre gonger møtar ho den kynisk. Når Leo, sambuaren til Cyan, oppfordrar ho til å ha eit lengre forhold, peikar ho på alt det negative Cyan har sagt om å bu saman. 


Mange av oss kan identifisera oss med Nemi i dette: livi våre vert so kompliserte og innvikla etter barndomen, så vi vil verte der i evig tid. Kven har ikkje ønskja å berre skru av vekkjeklokka om morgonen og sova vidare, utan å måtte tenkje på konsekvensane? 

Nemi og Cyan held saman, og hev gjort det sidan dei var små. Dei er ulike, oftast er Cyan den jordnære og fornuftige, og Nemi den useriøse, som ikkje vil stå opp om morgonen og drikk seg sjuk om kvelden. Andre gonger er dei veldig like.


Dei har vore vener i mange år, og nokre gonger vert dei nostalgiske saman, som då dei prata om korleis flaskene klirrar i posane slik dei gjorde då dei var unge. 

Når ein ser på Nemi er det grunnlag for å tru at ho er ein gotar, eller goth. Ho kler seg i svart, har likbleik hud og fargar håret svart. Eg har lesi at ho pleidde å ha blonde krøllar, men no held ho seg til hårfargen ”Svart #1”, som er so sterkt at det etsar hol i skallen på brukarane. 


Nemi ser på seg sjølv som betre enn den jamne befolkninga. Ho gjer narr av blondiner so snøgt ho ser dei, og av alt som er populært. 

Nemi vert svært sint når ho ser urettferdigskap skje, anten det er dyr som blir mishandla, pelsar eller andre teikn på at nokre har meir makt og meir å seia i samfunnet vårt. Sidan ho neittar å følgja dei generelle normene, er det au naturlig at ho vernar dei som blir skada av dei same normene. 


Diverre er ikkje samfunnsengasjementet til Nemi organisert eller noko ho driv med meir enn når ho ser kvart tilfelle. Ho er redd for global oppvarming og ekstremistiske land, og gøymte seg under senga med ei yngre jente etter at dei hadde snakka om det. Likevel gjer ho ikkje noko med det; ho reduserar ikkje sitt eige forbruk og tar ikkje kontakt med dei rette kanalane for å hindre det. 

Samanlikning

Både Pondus og Nemi nyttar fargerike bilete for å få folk til å legge merke til dei, og for å gjera stripene meir lentuge og livlige. Båe striper har eit fargerikt språk au, men på forskjellige måtar: Lise Myhre, i Nemi, er ikkje redd for å skriva ut banneordi, medan Frode Øverli finner på nye uttrykk, så ingen faktiske bannord kjemer på trykk. Dei vanlige bannesymboli er mange. 


Skriftspråket i stripene er eit rimelig konservativt bokmål, så ein skulle tru at båe kunne ta plass i einkvar større by i Noreg. Øverli er frå Bergen, men nyttar svært lite av heimdialekten sin i Pondus. Nokre gonger kan ein likevel sjå den, som då Påsan og Kjakan prata om ”drømmejenten” til Kjakan. 


Nemi og Pondus bur i byar. Dei henger på pubar og andre byscenar: Nemi handlar eller er i parken med silhuettar av bygningar i bakgrunnen, og Pondus kjører buss eller er ute på kafé. Som folk som er oppvaksne i byar, er dei skeptiske til det dei ikkje kjenner. Nemi trur alle med dialekt er dumme, og Pondus og Jokke gjer narr av homofile og dialektsnakkarar. 


Øverli har sagt sjølv at han ser på Pondus som ein slags såpeserie. Figurane vert utvikla heile tidi. Jokke hadde ein gul hatt dei fyrste fem åri, men etter kvart som dei andre figurane vart meir menneskelege, mista Jokke hatten og såg meir ut som andre. Som i såpeseriar gjer figurane rare ting, og nye forhold kjemer opp. Jokke har funni faren sin, budd saman med Turid-Laila, og sist fått sambuar. Pondus fekk born, Beate hadde permisjon på jobben, og nylig har Pondus slutta i jobben som bussjåfør. 


Nemi er ikkje like samanhengande som Pondus, sjølv om nokre lengre historier har vore publisert, for det meste i juleheftar. Cyan har vore saman med Tim, men er no saman med Leo. Likevel er det ikkje ei lang historie involvert, berre delar av ei. 

Teikneseriar no og då

Då teikneserien oppstod med Knoll og Tott, handla den om dei morosame påfunna til born, og så ut til å vera meir tankelaus underhaldning enn noko anna. Ikkje lenge etter flytta fokus seg til borneoppdragning og andre veldig moralske emne. Med inntoget til superheltane fekk lesarane kampen mellom det gode og det vonde. 


Nyare seriar er samfunnskritiske, dei egnar seg ikkje for born og er ofte meir rå og vågale. Dei er ikkje om tradisjonelle emne som kva som er bra eller korleis ein skal irritera dei rundt seg. 


Teikneserieromanane er gode døme. The Sandman av Neil Gaiman er mørk og skummel, på linje med filmar og bøker ein ikkje lar ungane sine sjå eller lesa. 


Sjølvsagt finnest det framleis seriar for born. Bamse (1966) av Rune Andréasson er ein svært moralsk serie i same tradisjon som sine forgjengarar. Bamse er den sterkaste bjørnen i verda, men likar ikkje å slå. 


Både Pondus har kjærleiken som eit av hovudtemaa sine, i likskap med Blondie, som er lykkeleg gift med Dagobert. På denne måten er teikneseriane veldig uforandra. I Nemi lærer lesaren at ein kan leva utan å vera gift eller i eit fast forhold.

Noko som skiljar Pondus frå dei fleste andre teikneseriane er at figurane i Pondus utviklar seg. Donald Duck har vore ein arrogant og uheldig and sidan 1934, medan Pondus, Jokke og dei andre har gått gjennom store forandringar. Ikkje berre forandrar liva og situasjonane deira seg, personane veks au. Nokre er svært statiske, som Beate med sin normalskap, men Påsan har starta å tenkja på jenter. 
Pondus og Jokke er nok dei figurane som har forandra seg mest. Dei er tredimensjonale karakterar som lever sine eigne liv og nokre gonger tar uventa avgjøringar. 
Konklusjon

Korleis står eigentleg Pondus og Nemi i forhold til teikneseriane før dei? 

På nokre måtar er dei svært like. Menneske forandrar seg ikkje så mykje sjølv etter å ho vore gjennom eit hundreår av teknologiutvikling, og dei er opptekne for ein stor del av dei same sakane.  Kjærleiken og korleis ein skal omgås andre er viktige tema, og har vore det lenge. 

Dei tidlegaste røtene til teikneserien fokuserte på jakt og krig. På ein måte kan ein sjå det same i dag: menn som freistar sjå bra ut i auga til andre kring dei. Kvendetoktene til Jokke kan vere noko han gjer berre for å få status hos karane rundt. Nemi ynskjer å sjå bra ut i auga til dei andre i same miljøet som ho, ved å tydeleg kasta bort handlingssetta som var før. Ein gong prata ho uskuldig med ein annan gotar om noko uvesentleg, men då ein gamal mann passerte dei, starta ho å banna og snakka trugande. 
Likevel er det mykje som er annleis. Seriar som The Yellow Kid drog lesartala til avisa den gjekk i, til himmels. No er det nok få som kjøpar aviser berre for teikneseriane, særleg av di dei kjem i månadsblad i tillegg. 

Nemi er motsetninga til korleis kvende var forventa å oppføra seg på 1800- og det tidlege 1900-talet. Ho brukar utfordrande klede, seier det ho vil og korleis ho vil det. Blondie var lenge i skjørt og heimeverande mor, men starta å nytta bukser, og opna eit catering-firma med naboen i 1991, så sjølv dei eldste seriane forandrar seg for å vere med i tida. Kvenda i Pondus er heller ikkje pene frøkner: dei er valdelige og frigjorte.  

Når ein ser på teikneseriehistoria under eitt, kan de vera lett å tru at desse nye seriane, frå Pyton til Pondus, er ein ny utvikling, som skifte i tema og teiknestil har forandra seg gjennom tidene. Særleg forteljarstilen i Pondus kan vera  på line med teikneserieromanen og manga, og utvikla seg som ein helt ny undersjanger i teikneserien. Eller, kven veit, ho kan vera noko berre Frode Øverli kan utføra, og dø ut med han. 

Det vil bli interessant å sjå korleis teikneserien utviklar seg etter Pondus og Nemi. Me har allereie sett fleire lokale, norske og skandinaviske, seriar få innpass. Det eg i alle fall kan seia er at desse seriane definitivt er ein fortsetjing av alt det gode som starta tilbake hos Ally Sloper, The Yellow Kid og Knoll og Tott. 

